
Acta da sesión ordinaria do Consello de Goberno da 
Universidade de Vigo do 20 de decembro de 2024, convocada 
para ás 09:30 h. en primeira convocatoria e ás 10:00 h. en 
segunda, na Sala 18 do Campus Remoto da Universidade de 
Vigo. 

Ás 10:00 do día 20 de decembro de 2024 comeza a sesión, 
acadado o quórum en segunda convocatoria, presidida polo 
reitor, na Sala 18 (Consello de Goberno) do Campus Remoto. O 
reitor, e mais a secretaria xeral xunto con varios membros do 
órgano asisten presencialmente na Sala Manolo Ramos.  

Por outra banda, as persoas da comunidade universitaria poden 
seguila mediante un enlace a UVigo TV cun contrasinal que se 
lles comunica antes do comezo da mesma. 

 
Os asuntos a tratar son os seguintes, consonte á orde do día: 

  
1. Aprobación, se procede, da acta correspondente á sesión 

ordinaria do 2 de decembro de 2024. 
2. Informe do  reitor. 
3. Aprobación, se procede, do establecemento do teito de 

gasto para o exercicio orzamentario 2025. 
4. Aprobación, se procede, do proxecto de Orzamentos da 

Universidade de Vigo para 2025. 
5. Aprobación, se procede, da Oferta emprego público 

2024. 
6. Aprobación, se procede, da modificación do calendario 

académico para o curso 2024/2025. 
7. Aprobación, se procede, da proposta dos premios 

extraordinarios de grao curso 2023-24. 
8. Aprobación, se procede, da participación da 

Universidade de Vigo no capital social da empresa 
SpinOff “SERENIA”. 

9. Aprobación, se procede, do “Procedemento e Criterios 
de Prelación para a Selección de Áreas para a Saída a 
Concurso de Prazas de Profesorado Permanente Laboral 
a Tempo Completo na Universidade De Vigo”. 

 
10. Aprobación, se procede, das modificacións na "Normativa de Dedicación e 

Recoñecementos Docentes". 
11. Aprobación, se procede, da "Normativa Reguladora dos Concursos de Acceso aos Corpos 

Docentes Universitarios e ás Categorías de Profesorado Permanente Laboral e Profesorado 
Axudante Doutor na Universidade de Vigo". 

12. Aprobación, se procede, da selección de áreas de coñecemento para participar na 
convocatoria de prazas de Catedrático/a de Universidade, Titular de Universidade e 
Profesorado Permanente Laboral, e da creación de prazas correspondentes. 



 
 

13. Aprobación, se procede, da tramitación das modificacións non substanciais das titulacións 
de grao e máster para a súa adaptación ao RD 822/2021. 

14. Aprobación, se procede, da programación docente anual (PDA) de titulacións de grao para 
o curso 2025/26. 

15. Aprobación, se procede, da programación docente anual (PDA) de titulacións de máster 
para o curso 2025/26. 

16. Aprobación, se procede, do límite de prazas de titulacións de grao para o curso 2025/26. 
17. Aprobación, se procede, do límite de prazas de titulacións de máster para o curso 2025/26. 
18. Aprobación, se procede, da prórroga do III Plan de igualdade entre mulleres e homes da 

Universidade de Vigo (2020-2024). 
19. Aprobación, se procede, do Regulamento polo que se establece e regula a canle interna 

de información da Universidade de Vigo. 
20. Aprobación, se procede, do Regulamento de Réxime Interno da Facultade de Educación e 

Traballo Social. 
21. Aprobación, se procede, da modificación do Regulamento de Réxime Interno da Facultade 

de Fisioterapia. 
22. Aprobación, se procede, da proposta de nomeamento dun membro da Comisión de 

Relacións Internacionais, sector estudantes. 
23. Elección dun representante, polo sector estudantes, na comisión de Extensión 

Universitaria e Estudantes delegada do Consello de Goberno. 
24. Quenda de intervencións. 

 
Antes de comezar cos puntos da orde do día, o reitor da a benvida aos tres novos membros do 
Consello de Goberno. 
 
 

1. Aprobación, se procede, da acta correspondente á sesión ordinaria do 2 de decembro de 
2024. 

 
O reitor pide que se aprobe por asentimento. 

 
Apróbase a acta por asentimento. 

 
 

2. Informe do reitor. 
 

O reitor informa sobre os seguintes asuntos: 
• Tema María Cruz Barreiro Carril: solicitou unha medida cautelarísima ante o xulgado, dando 

o xuíz 10 días naturais para poñer en marcha o procedemento de excedencia solicitado, e 
procedeuse legalmente á solicitude para cumprir co ditado polo xuíz. Tanto a nivel persoal e 
despois de falalo cos servizos xurídicos, temos a obriga moral de recorrer a idea de que os 
departamentos non teñen nada que dicir cando alguén pide unha excedencia, porque a nosa 
lectura da lei da ciencia, aínda que non cite expresamente ós departamentos xa que fala dos 
servizos, na Universidade de Vigo o servizo xurídico interpretou habitualmente que se refire 
aos departamentos. Así, quedará clarexada para o futuro, non para este caso, que xa está 
concedida a excedencia solicitada por María Cruz Barreiro Carril. 

Remata o informe ás 10.10. 



 
 
 

3. Aprobación, se procede, do establecemento do teito de gasto para o exercicio orzamentario 
2025. 

O reitor cede a palabra á xerente, quen presenta o teito de gasto:  
 
 

 
 
 
 

 

 



 
 
 
 

 
 
 
 
 
 

 
 

  

 



 
 
 

 
 
 
 
 

 
 
 
 

Coral del Río declara, como Nós Universidade, que despois do falado no día anterior no Claustro, 
non vai dar a súa aprobación. Non pode votar a favor deste teito de gasto porque estiman que non se 
está calculando da forma axeitada, como explicou no Claustro o profesor Juan Surís. E como non ten 
sentido realizalo así, votarán non. 
 
 



 
 
Resultado da votación:  
29 votos a favor  
5 abstencións 
3 votos en contra 
 
Apróbase por maioría. 
 
O reitor fai unha mención con respecto ás prazas do 15%, que xurdiron como tema no Claustro, 
sinalando que a UVIGO está comprometida co cumprimento do establecido nos Presupostos Xerais 
do Estado, que marcan que o 15% de prazas dunha OPE está reservado a investigadores que cumpran 
determinados requisitos. A estes efectos, asegúrase a prioridade do programa RyC pero, de non haber 
candidatos dabondo, poderán competir por estas prazas candidatos dos programas competitivos que 
se acorden, sempre cumprindo os requisitos I3/R3 e tendo obtido acreditación.  
A continuación, diríxese a Jacobo Porteiro para saber se lle parece mellor esta redacción. Intervén 
Jacobo Porteiro para dicir que é unha redacción moito máis clara, pero o que non sabe é que na lei 
estatal di que o 15% da taxa de reposición, polo que pregunta case por descoñecemento se a OPE é 
o mesmo que dicir a taxa de reposición. O reitor responde que si, que no caso da UVigo as OPEs 
cumpren completamente coa taxa de reposición. Jacobo Porteiro indica que nese 15% nunca se 
inclúen as prazas que son de promoción. O reitor responde que poderíamos incluír da OPE referida 
as novas prazas, pero ao final do debate queda que cambiarase OPE por taxa de reposicisón. 
 
 
 
4. Aprobación, se procede, do proxecto de Orzamentos da Universidade de Vigo para 2025. 
 
O reitor cede a palabra á xerente, quen informa dos Orzamentos coa seguinte presentación:  
 
 

 

 
 
 



 
 
 

 
 
 
 
 

 
 
 
 
 
 

 



 
 
 

 
 
 
 
 

 

 
 
 
 
 
 
 



 
 
 

 
 
 
 
 

 

 
 
 
 
 
 
 



 
 
 

 
 
 
 
 

 

 
 
 
 
 
 
 



 
 
 

 
 
 
 
 
 

 

 
 
 
 
 
 



 
 
 

 
 
 
 
 

 

 
 
 
 
 
 
 



 
 
 

 
 
 
 
 

 

 
 
 
 
 
 
 



 
 
 

 
 
 
 
 

 

 
 
 
 
 
 
 



 
 
 

 
 
 
 

 
 

 
 
 
 
 
 
 



 
 
 

 
 
 
 
 
 

 

 
 
 
 
 
 



 
 
 

 
 
 
 
 
 

 
 
 
 
 
 
 



 
 
 

 
 
 
 
 
 

 
 
 
 
 
 
 



 
 
 

 
 

 
Intervén Coral de Río para dicir que NÓS Universidade non está de acordo, en coherencia co dito 
no día anterior no Claustro, polo que xa adianta o seu voto negativo.  
 
Anabel González Penín intervén do seguinte xeito: 
 

“Un ano máis véxome obrigada a votar en contra do proxecto de orzamentos polo trato desigual 
en política de persoal entre o PTXAS e o PDI e pola falta de compromiso coas políticas para o 
PTXAS. Quero que quede claro que a miña intervención non pretende un enfrontamento entre 
o colectivo PDI e PTXAS, simplemente quere poñer de manifesto o diferente trato.  
  
Quero poñer o foco na propia linguaxe empregada no proxecto de orzamentos que, dende o 
meu punto de vista, reflicte o pensamento de quen redacta ou orienta a redacción do texto de 
orzamentos. Cando se fala dos compromisos profesionais para o PDI o PTXAS dise que para o 
ano 2025 se continuará «avanzando na aposta polas persoas» e, sen embargo, a continuación 
só se fala de consolidación e promoción do PDI sen mencionar ao PTXAS, quizás porque non se 
nos considera persoas?. Así mesmo, nas liñas de actuación, emprégase un tempo verbal 
imperativo cando se refire ao PDI e unha linguaxe vaga e con falta de compromiso cando se 
refire ao PTXAS. 
  
Señor reitor, onte foi a primeira vez que escoitei a un membro do seu equipo de goberno  dicir 
que calquera modificación de procedementos administrativos ou implantación de medios de 
xestión ten que contar necesariamente coa xente da casa, co PTXAS e que no seu regreso á 
xestión universitaria atopou un PTXAS moi profesionalizado, pídolle que a partir de agora este 
sexa a forma de actuar do seu equipo porque moitas modificacións e propostas se fixeron de 
espaldas ao persoal de administración e servizos porque non gustaban os pareceres que se 

 

 

 



 
 

emitían dende as xefaturas de servizo. Vostede mesmo onte despediu o Claustro Universitario 
agradecendo o traballo de PTXAS, se vostede cre nas súas propias palabras, modifiquemos aquí 
mesmo, neste Consello de Goberno, este proxecto de orzamentos para mostrar un compromiso 
claro coa política de PTXAS. 
  
Por outro lado, esperaba que a Universidade de Vigo, a pesar das negociacións que se poidan 
estar levando a cabo coa Xunta de Galicia para o seu cofinanciamento, se adiantase e 
contemplase a creación dun gabinete psicolóxico para toda a comunidade universitaria e que 
non se recolla é unha decepción. Creo que a Universidade de Vigo non pode ser conservadora 
neste punto e debería adiantarse”.  

 
Coral del Río, como NÓS Universidade, sinala, con respecto aos presupostos presentados pola 
xerente, que non se trata dunhas contas sostibles. Extremadamente optimistas os gastos de 
persoal; os gastos non van a crecer un 1.5%, e non está en mans da Universidade de Vigo que isto 
sexa así. Un presuposto pouco crible, por un lado, no que non encontran os remanentes, os aforros 
que encontraron cando chegou o actual equipo de goberno ao gañar as eleccións. Os presupostos 
saen equilibrados se se comen os remanentes doutros anos, pero xa non queda nada, e non sabe 
que vai pasar no futuro. Cal é o remanente que temos nestes momentos, é algo que pregunta 
todos os anos. Non pode ser cómplice destas contas.  
 
Jacobo Porteiro comenta que aínda que formou parte do equipo de goberno durante 6 anos,  e 
comparte gran parte das liñas orzamentarias e estratéxicas do curso deste equipo, bota en falta 
certas correccións no rumbo no que se refire a desequilibrios que hai entre diferentes áreas de 
coñecemento e ámbitos, e os compromisos orzamentarios con certos centros de investigación, e 
a carencia de compromisos para outros.  
 
Álvaro Xosé López Mira indica que vai votar en contra dos orzamentos. Nunha acta anterior, dun 
consello de goberno de hai dous anos, no día 21 de decembro, el preguntara polo orzamento 
ridículo da nova Facultade de Dirección e Xestión Pública sen seguir os criterios, comparado con 
outros centros, que se estableceron na propia universidade. O reitor comprometerase en cursar 
novos criterios de reparto, e a xerente quedara no mesmo, xa que non houbera tempo de facer 
unha revisión dos criterios de asignación, e que se aplicara idéntico criterio ao do ano anterior. 
Cumpriría sentarse a pactar novos criterios de reparto. El estivera un tempo ausente do Consello 
de Goberno por temas persoais, pero agora que volve ten que falar de promesas incumpridas, con 
carencias enormes en temas de PTXAS, é moi difícil o normal funcionamento do centro. 
 
Jaime González, ten a seguinte intervención: 
“En primeiro lugar quería suscribir o dito por Anabel no relativo ao gabinete psicopedagóxico. 
Quero comezar a miña intervención pedindo desculpas porque onte tiven que ausentarme durante 
o Claustro no momento no que Reitor ía respostar ás intervencións dos membros en relación cos 
plans orzamentarios. Non obstante, me consta por consultas aos presentes que quizá a resposta 
ás premisas expostas polo representante López Escobar foi escueta por dicir algo. 
Deste xeito, gustaríame insistir novamente nos dous puntos que tratou de expoñer durante a súa 
intervención: 
 

1. En materia de asociacionismo, o equipo de Goberno plantexa no punto 29 do seu plan 
orzamentario o apoio ao asociacionismo, aínda que tal e como está plantexada 



 
 

actualmente a normativa da UVigo, este aspecto so está contemplado cara ao 
asociacionismo estudantil. 

 
Como representante de estudantes, agradezo esta consideración e defendo que o asociacionismo 
estudantil é a vía para a participación do estudantado en todos os eidos da universidade, dende o 
aprendizaxe, con asociacións como os equipos de UVigo MotorSport e CES UVigo, a política 
universitaria, como son as Delegacións de Estudantado, ata o acceso ao emprego como é o Foro 
Tecnolóxico. 
 
En calquera caso, as asociacións poden ser igualmente beneficiosas para o resto da comunidade 
Universitaria, polo que pido que o equipo de Goberno considere crear un rexistro de asociacións 
único, aberto a toda a comunidade universitaria, e ca posibilidade de apoiar aquelas iniciativas que 
non vai facer outra cousa máis que enriquecer ao global da nosa institución independentemente 
do colectivo do que proveñan. 
 

2. En materia salarial, falando agora como integrante da API-UVigo, querería volver a incidir 
no acuciante que é que o equipo de Goberno. que defende unhas liñas orzamentarias para 
a atracción e retención do talento, trate de mellorar as condicións salariais das figuras 
investigadoras máis precarias nas que se sustentan moitas das investigacións que se levan 
a cabo na nosa Universidade.  

 
Estes orzamentos falan nos seus obxectivos (tanto o 18 como o 25) da atracción e a retención de 
talento que potencie a actividade investigadora da Universidade. Non lles dou a sorpresa se lles 
digo que o talento se atrae con proxectos investigadores vangardista pero tamén cunhas mellores 
condicións laborais e salariais, por iso pido que de eiquí ata o 2026, a Universidade traccione 
orzamentariamente ata acadar que todos os contratos de investigadores e investigadoras 
predoutorais (tanto se contan con financiación interna como autonómica) acaden polo menos o 
75% do salario medio sobre el grupo M3. 
 

3. Finalmente, e remitíndome á miña intervención no Claustro de onte que lles invito a ler 
cando estea dispoñible o acta, gustaríame ver de eiquí a futuro un maior compromiso 
orzamentario ca accesibilidade aos espazos no noso campus. Para tal fin, o equipo de 
goberno debería actuar prioritariamente sobre as marquesiñas de autobús para garantir 
que calquera persoa poida acudir ao noso campus en transporte público e sobre aqueles 
firmes irregulares tales como a Praza Miralles ou os camiños con baldosas afundidas que 
dificultan o paso. 

Nada máis que engadir, moitas grazas”. 
 
O reitor comenta que é certo que non se fala no texto de reequilibrio de ámbitos, pero está 
bastante claro que a liña que se leva de saída de prazas, como na peza fundamental que é a de 
axudante doutor, e estas prazas están cubrindo necesidades, intentaremos que se acorten os 
prazos para seguir adiante co percorrido universitario, prazas de titular e Profesorado Permanente 
Laboral. 
 
Vicente Romo: pódese estar de acordo ou non co presuposto, pero de verdade non se pode pensar 
que teñamos problemas económicos na Universidade de Vigo. Os provedores cobran ao día, preto 
de aquí existen outras universidades que teñen problemas, pero NON a de Vigo. A Universidade 



 
 
de Vigo está totalmente saneada. Ao seu xuízo, é un presuposto equilibrado dunha universidade 
moi ben saneada.  
 
O reitor di que non se ten que poñer unha cousa enfronte da outra, está comprometido coa 
carreira profesional, pero estamos en medio da negociación. Agora non pode modificar o 
presuposto, pero se conseguimos a metade do ano un compromiso da Xunta de Galicia, así o 
faremos. Sobre o apoio aos centros de investigación, tivo claro o apoio a ECOBAS e CINTECX. 
ECOBAS era unha agrupación estratéxica, e CINTECX, pero este equipo apostou en CINTECX, 
apoiamos as tecnoloxías duras, fixemos un movemento estratéxico, para que CINTECX se 
construíra e cre que a axenda de traballo foi boa. Nomeamos a unha directora magnífica, aquí 
presente, e continuouse ese esforzo tamén con ECOBAS.  En canto ao asociacionismo, non ten 
inconveniente en que se poidan incorporar ao rexistro asociacións de PTXAS e PDI. A modificación 
de espazos, dentro da partida  vanse facer un acomodo dos espazos nos tres campus. O de Vigo 
vai ser o mais custoso, nas marquesiñas de autobús, feitas de xeito irracional, nos edificios quedan 
moitas eivas. A nova directora da Unidade de Diversidade ten unha folla de ruta, cun plan 
plurianual para o acceso a esas persoas que non poidan ter acceso... Os orzamentos son os servizos 
os que os fan, o problema de bancarrota lle sorprende ao reitor. 
 
Coral del Río pregunta á xerente acerca de canto remanente ten a UVigo, xa que nas contas 
presentadas por ela aparecen 35.000 euros. A xerente responde que non ten nada que ver. 
Estamos a falar do orzamento, non das contas da universidade. Coral del Río responde que ve 
partidas de recorte, que vanse reducir nunha contía considerable, e investimentos reais, que vanse 
reducir un 32%. A súa obriga é preocuparse e preguntar. A xerente di que o remanente é amplo, 
aínda non pechou o exercicio, pero indica que pode estar tranquila. 
 
Anabel di que a resposta foi a mesma do ano pasado, continúa a desafección, non lle deu solución 
de porque. 
 
Concepción Paz responde por alusións, ela agradeceu a dirección do centro e o apoio que recibiu 
no centro, pero tamén di que non era igual que o apoio a outros ámbitos, fala dos centros CIGUS 
e di que o farían ben, pero continúa unha asimetría entre centros. Ela non asistiu onte ao Claustro, 
pero non se falou nada acerca de universidade politécnica, pide que haxa o mesmo criterio para 
todos.  O reitor responde que é obvio que hai unha diferenza que espera que desapareza cando o 
CINTECX sexa Centro CIGUS, cos datos magníficos que temos. 
 
Intervén Carmen Ruiz Hidalgo, soamente quere engadir con respecto as incorporacións de crédito, 
que a Universidade de Vigo é unha institución pública cunha función instrumental, que é a 
docencia e a investigación, e ten que conseguir os ingresos suficientes; ademais, unha institución 
eficaz ten que ter un presuposto que se execute e que non sobre, e se sobra, é un remanente, 
como di Coral del Río, que incorpórase o ano seguinte ao presuposto, pero non como remanente,  
senón a créditos novos que vanse executar ese ano.  Polo tanto, en referencia ao dereito 
presupuestario, non entende o problema porque estamos gastando o diñeiro, é que hai que gastar 
o diñeiro, non o estamos facendo mal. Se o orzamento non se executa, e se aforra, non estaríamos 
facendo as cousas ben, xa que a universidade non ten como función aforrar, senón que ten a súa 
función de docencia e investigación, e de executar o orzamento, polo que lle pide a Coral del Río 
que lle explique o seu plantexamento porque non acaba de entender a obsesión e a preocupación 
dela.  
 



 
 
Coral del Río está de acordo en que non estamos para aforrar, pero que ano tras ano pregunta 
como está o remanente; lle preocupa que esteamos gastando o deste ano e o de anos vindeiros. 
Se gastamos os aforros doutros anos, non sería sostible no tempo e teriamos problemas no futuro.  
 
Lévase a cabo a votación:  
 
34  Votos a favor 
 6 Votos en contra 
 5 Abstencións. 
 
Apróbase por maioría. 

 
 
5. Aprobación, se procede, da oferta de emprego público 2024. 
 
O reitor cede a palabra á xerente, quen informa o seguinte con respecto ao profesorado: de acceso 
libre, 45 prazas de profesor/a titular de universidade, 51 de profesor/a permanente laboral, facendo 
un total de 96 prazas. Polo que se refire á promoción interna, 30 prazas de catedrático/a. 
Con respecto á OPE de PTXAS, en acceso libre: 1 praza de técnico/a superior en servizos xerais, 1 
de técnico/a superior de apoio á docencia e investigación, 1 de técnico/a medio en tecnoloxías da 
información e as comunicacións, 2 de técnico/a especialista de apoio á docencia e á investigación (e 
1 praza de promoción interna).  
 
Intervén José Fariña para preguntar se estas prazas veñen a cubrir as necesidade do ámbito das 
enxeñarías, xa que fáltanlles 2 persoas, que non son novas necesidades senón as de apoio informático, 
que teñen que cubrir con persoas externas. A xerente di que estas prazas son para o que estaba 
estipulado. Fariña di que necesitan un apoio directo no ámbito de informática, que quere agradecer 
o apoio de Planificación para poder cubrir as necesidades que teñen, pero non ve ningún movemento 
para cubrir de forma permanente esa necesidade que está aí, con problemas dende xuño. A xerente 
di que hai unha nova incorporación (5 novos funcionarios) na área de TIC que carecen de adscrición 
a unha área específica ou centro determinado; a dirección de ATIC é a que determina como se 
atenden esas necesidades, e dende logo a xerencia apoia á dirección de ATIC nese sentido porque 
considera os servizos informáticos estratéxicos. En canto á lista de agarda, hai que esperar ao tribunal, 
ata que resolva, despois haberá unha lista de agarda con persoal suficiente para poder contratar en 
canto aparezan necesidades concretas. 
 
Intervén María José Ríos para dicir que tiveron unha reunión para falar de ATIC co director, pero o 
problema que temos é que non hai estrutura de ATIC para redistribuír o persoal e onde.  
 
Anabel González Penín di que se abstén, entende que o 2025 vai ser importante para reestruturar 
servizos, pero a oferta non cubre as necesidades actuais, polo que quere que conste a súa abstención. 
 
 
Apróbase por asentimento. 
 
 
 



 
 
 
6. Aprobación, se procede, da modificación do calendario académico para o curso 2024/2025. 
 
O reitor informa da seguinte modificación:  o día 28, día de Santo Tomé de Aquino, cae en martes, 
e existía unha tradición de que cando fora así cambiaríase polo luns, polo que presentamos esta 
modificación para que se acepte como día festivo o luns día 27, sendo lectivo o día 28, e comezando 
o segundo cuadrimestre nesa data, 28 de xaneiro de 2025. Por outra banda, e tendo coñecemento de 
que na Escola de Enxeñaría Industrial o día que teñen como festivo, o 19 de marzo, cae en mércores, 
e preferirían que o festivo sexa o venres 21 de marzo de 2025, faise tamén esta proposta de cambio. 
 
Apróbase por asentimento.  
 
 
 
7. Aprobación, se procede, da proposta dos premios extraordinarios de grao curso 2023-24. 
 
O reitor pide a aprobación, a documentación a teñen os membros do Consello de Goberno. Sempre 
se trae nestas datas para poder entregalos na festa de San Tomé. 
 
Apróbase por asentimento. 
 
 
 
8. Aprobación, se procede, da participación da Universidade de Vigo no capital social da 
empresa Spin Off “SERENIA”. 
 
O reitor cede a palabra á vicerreitora de Investigación, Transferencia e Innovación, quen fai a 
seguinte presentación: 
 
 

 



 
 

 

 
 
 

 
 
 

 
 

  

 

 



 
 
 

 
 
 
 
 

 
 
 
 
 
 
 



 
 
 

 
 
 
 
 

 

 
 
 
Apróbase por asentimento. 
 
 



 
 
 
9. Aprobación, se procede, do “Procedemento e Criterios de Prelación para a Selección de 
Áreas para a Saída a Concurso de Prazas de Profesorado Permanente Laboral a Tempo 
Completo na Universidade De Vigo”. 
 
O reitor cede a palabra á vicerreitora de Profesorado e Ordenación Académica, quen comenta que se 
aprobou por asentimento na COAP. Mantense as mesmas liñas, salvo nalgunhas cuestións. 
 
 

 
 
 

 

 
 



 
 
 

 
 
Apróbase por asentimento. 
 
 
 
10. Aprobación, se procede, das modificacións na "Normativa de Dedicación e Recoñecementos 
Docentes". 
 
O reitor cede a palabra á vicerreitora de profesorado e ordenación académica. Foi aprobado por UXT 
e CIG, para darlle unha remuda total en recoñecementos, xa que non queren en porcentaxe senón en 
horas. 
 
 

 
 



 
 

 

 
 
 
Rosa Pérez pregunta que significa vicerreitor con ou sen dedicación exclusiva. A vicerreitora 
responde que hai 3 vicerreitores con dedicación exclusiva: profesorado, investigación e 
planificación; e o resto ao 75%. 
 
José Fariña pregunta se hai dous IPS, se se divide entre eles, e a vicerreitora comenta que se van a 
repartir esas horas entre os dous, por proxecto e por ano de duración. 
 
Consuelo Pérez, preguntaba polo mesmo que o profesor Fariña, polo que está resolta a dúbida. 
 
Apróbase por asentimento. 
 
 
 
11. Aprobación, se procede, da "Normativa Reguladora dos Concursos de Acceso aos Corpos 
Docentes Universitarios e ás Categorías de Profesorado Permanente Laboral e Profesorado 
Axudante Doutor na Universidade de Vigo". 
 
O reitor cede a palabra á vicerreitora de Profesorado e Ordenación Académica, quen comenta que 
foi aprobada en mesa coa única abstención de Comisións Obreiras, 
 
Miguel Cuevas comenta en modo online: “Agradécese o esforzo para facer ese compromiso de 
cambios”. 
 
 
 
 



 
 
 

 
 
 
 
 

 

 
 
 
 



 
 
 
A vicerreitora en atención a que hai áreas multidisciplinares, nas que pode ocorrer calquera cousa, 
acordaron incluír o seguinte: 
 
 

 

 
Consuelo Pérez intervén para dicir que non ten nada en contra da aprobación, pero ten algunhas 
dúbidas. A primeira é que nunha praza de titular ou catedrático, nas que soamente van a ser 3 
membros, non ve como se substitúe ó presidente ou ó secretario, que si estaba recollido na 
anterior normativa, porque había mais membros, non sabe se pode celebrarse a praza con 2 ou 
non. Outra dúbida é que nunha praza, se os tres membros non pertencen á Universidade de Vigo, 
como di a normativa que teñen que indicar o sitio, se non son da UVigo, como van facer para ese 
procedemento; ademais ao ser de xeito virtual, queres saber o procedemento porque créalle 
moita inquietude.  
A vicerreitora comenta que o presidente e o secretario teñen que estar si ou si. O reitor di que se 
lles podería dar algunha volta; é certo que ven da mesa aprobada, pero podería mirarse o 
procedemento. Están de acordo a vicerreitora e Consuelo Pérez, quen recomenda que debería 
poder facerse de xeito presencial, para o acto de defensa, non ve que teña que ser de xeito virtual.  
Miguel Cuevas comenta que hai que procurar tamén que tanto cambio non produza 
incertidumbre. 
 
 
Apróbase por asentimento. 

 
 
 
 
 
 



 
 
 
12. Aprobación, se procede, da selección de áreas de coñecemento para participar na 
convocatoria de prazas de Catedrático/a de Universidade, Titular de Universidade e 
Profesorado Permanente Laboral, e da creación de prazas correspondentes. 
 
 
O reitor cede a palabra á vicerreitora de Profesorado e Ordenación Académica, quen presenta para a 
súa aprobación, a seguintes áreas de coñecemento, así como a creación das prazas correspondentes: 
 
 
 

 

 

Coral del Río pregunta se teñen que poñerse xa cos tribunais. A vicerreitora comenta que a 
prioridade son as prazas María Goyri, polo que os departamentos que teñen que poñerse son os 
desas prazas. O reitor comenta que non podemos perder os cartos, polo que teñen certa urxencia. 
 
Apróbase por asentimento. 

 
 
 
13. Aprobación, se procede, da tramitación das modificacións non substanciais das titulacións 
de grao e máster para a súa adaptación ao RD 822/2021. 
 

O reitor cede a palabra ao vicerreitor de Titulacións e Innovación Docente, quen fai a seguinte 
presentación: 

 



 
 
 

 

 

 

 

 

 

Apróbase por asentimento. 

 



 
 
14. Aprobación, se procede, da programación docente anual (PDA) de titulacións de grao para 
o curso 2025/26.  

O reitor cede a palabra ao vicerreitor de Titulacións e Innovación Docente, quen informa así: 

 

 

Apróbase por asentimento. 
 
 

15. Aprobación, se procede, da programación docente anual (PDA) de titulacións de máster 
para o curso 2025/26. 

O reitor cede a palabra ao vicerreitor de titulacións e innovación docente, quen refire: 

 

 



 
 

 

 

Apróbase por asentimento. 
 
 

16. Aprobación, se procede, do límite de prazas de titulacións de grao para o curso 2025/26. 

O reitor cede a palabra ao vicerreitor de Titulacións e Innovación Docente, coa seguinte presentación: 

 

 

Apróbase por asentimento. 



 
 
 

17. Aprobación, se procede, do límite de prazas de titulacións de máster para o curso 2025/26. 

O reitor cede a palabra ao vicerreitor de titulacións e innovación docente, coa seguinte información: 

 

 

Apróbase por asentimento. 

 

18. Aprobación, se procede, da prórroga do III Plan de igualdade entre mulleres e homes da 
Universidade de Vigo (2020-2024). 

O reitor explica os motivos da prórroga, tiñamos que ter feito un IV Plan de Igualdade, pero como 
hai moita mudanza de normativa, solicita a prórroga dun ano para poder facer como o resto de 
universidades españolas que están a realizar un traballo intenso para conseguir un novo Plan de 
Igualdade entre mulleres e homes da Universidade de Vigo. 

Apróbase por asentimento. 

 

19. Aprobación, se procede, do Regulamento polo que se establece e regula a canle interna de 
información da Universidade de Vigo. 

O reitor indica que é unha obriga legal, agora xa temos por fin unha canle interna de información coa 
súa propia web e preservando o anonimato das persoas da comunidade universitaria que participen 
no mesmo, como ferramenta de axuda na Universidade de Vigo na prevención do fraude e ilícitos na 
Universidade, ou comportamentos pouco éticos, entre outros.  

Apróbase por asentimento. 



 
 
 

20. Aprobación, se procede, do Regulamento de Réxime Interno da Facultade de Educación e 
Traballo Social. 

A secretaria xeral indica que cumpriron con todos os trámites, e ten informe favorable da Asesoría 
Xurídica. 

Apróbase por asentimento. 

 

21. Aprobación, se procede, da modificación do Regulamento de Réxime Interno da Facultade 
de Fisioterapia. 

A secretaria xeral indica que cumpriron con todos os trámites, e ten informe favorable da Asesoría 
Xurídica. 

Apróbase por asentimento. 

 

22. Aprobación, se procede, da proposta de nomeamento dun membro da Comisión de 
Relacións Internacionais, sector estudantes. 

O reitor cede a palabra á vicerreitora de Internacionalización, quen comenta que debe renovarse cada 
2 anos, polo que incorpórase a Beatriz Longa Alonso, única candidata. 

Apróbase por asentimento. 

 

23. Elección dun representante, polo sector estudantes, na comisión de Extensión Universitaria 
e Estudantes delegada do Consello de Goberno. 

O reitor indica que se presentou a candidatura de Sandra María Martínez Gómez, da Facultade de 
Ciencias Xurídicas e do Traballo, polo que non é necesario facer eleccións e queda elixida. 

Apróbase por asentimento. 

 

24. Quenda de intervencións. 

Coral del Río fai unha pregunta sobre unha tese que era un plaxio. Sobra dicir o coste reputacional 
sobre a institución, pero iso pode pasar; o tempo que pasou ata que se resolveu parécelle preocupante, 
porque non se resolveu antes?. 

O reitor responde que procedemos como corresponde e que, nun proceso tan garantista como é o de 
desposuír a unha persoa da súa tese doutoral, fomos quen de levalo adiante, cun proceso interno 
bastante laborioso e bastante tedioso con distintos informes de diferentes profesionais, e cando vimos 
as evidencias que permitían pensar nun fraude fixemos as consultas ao Consello Consultivo. E, aínda 
que o procedemento tardou e fallaron moitos controis, a xustiza ao final chegou. Podemos estar 
orgullosos de ter tomada a decisión correcta. 



 
 
Miguel Cuevas comenta o tema de dereito financeiro e tributario, e as medidas cautelarísimas de Mª 
Cruz Barreiro Carril, e a cuestión da obriga moral. Na súa opinión, lega en cuestións de dereito, o 
auto do xuíz non leva a negar a competencia do Consello de Departamento. O que sinala é que quizais 
a COAP tería que ter revisado este informe e incluso o Consello de Goberno. A obriga moral é que 
un Consello de Departamento non pode facer calquera cousa, hai que ter uns criterios para que os 
Consellos de Departamento traballen cuns criterios determinados. Comenta tamén que a Xunta de 
Galicia bonificou a matrícula das persoas que se matriculan na Universidade, e a Acción Social 
bonifica a matrícula dos fillos do persoal da Universidade de Vigo, pero esta bonificación de acción 
social compútase como ingreso polo que ten un gravame no IRPF, polo que solicita se é posible 
solventar esta situación para que non existan diferenzas na elección entre distintas vías. O reitor 
comenta que xa se comunicou á Xunta esta anomalía. Por último quere oír o pronunciamento do 
reitor con respecto á titulación de dereito na Universidade de ABANCA. 

O reitor di que lle parece un erro incluír a titulación de dereito na Universidade de ABANCA, e se 
ten oportunidade no Consello Galego de Universidades intervirá nese sentido. 

Carmen Ruiz intervén sobre o tema de dereito financeiro e tributario, dando as grazas aos membros 
do Consello de Goberno por poder intervir dicindo que hai moito ruído, enxordecedor, e que é un 
tema xurídico. Fíxose mención a un auto, que sorprendentemente non leva unha demanda adxunta. 
O que pediu Mª Cruz Barreiro foron medidas cautelarísimas, pero o xuíz non puido entrar a valorar 
o fondo do asunto. Repite que non hai demanda, senón que o xuíz non comproba que hai un criterio 
que sustenta ese auto, fixando a atención non na apariencia de bo dereito, senón no periculum in 
mora. O xuíz, con todos os respectos ao auto, ven a dicir que os departamentos non teñen facultade 
para emitir ningún tipo de informe (non debeu ler os Estatutos da Universidade de Vigo), e ademais 
di que ten que haber un convenio entre a Universidade de orixe e o Centro de destino ao que irá 
cunha excedencia a profesora Barreiro Barril, e que excede as competencias do departamento 
determinar que efectivamente se cumpren con eses requisitos. Non é unha sentenza, é un auto que se 
ha excedido, non porque o diga Carmen, senón porque o di a lei da Ciencia, no seu artigo 17, que ten 
uns requisitos, que di que ten que haber un informe preceptivo positivo e debidamente motivado. De 
non facelo así incorrería a Universidade en discrecionalidade, e non é o que pode facer o Consello 
de Goberno. Os Estatutos da Universidade de Vigo conteñen no seu articulado as competencias dos 
departamentos, que son os que coordinan as ensinanzas e apoian a actividade e a iniciativa docente 
e investigadora, e os departamentos son os que teñen que conseguir o profesorado suficiente e 
necesario. O xuíz, ademais, esqueceu unha cousa relevante, é que non estamos ante un centro de 
investigación. A Universidade de Vigo é docente e investigadora, e temos unha responsabilidade coa 
sociedade xa que se financia con impostos de todo o mundo. E temos a obriga de impartir ademais a 
mellor calidade docente, cunha responsabilidade social moi forte. Polo tanto, o Departamento é o 
que mellor coñeces as necesidades de servizo, e ademais, nunha universidade democrática, ten no 
Departamento a representación de Profesores, PTXAS e estudantes que son os que deciden en 
Consello de Departamento como vaise repartir a docencia, da mellor forma posible. E, ademais, o 
xuíz esquece que hai unha lei, a 39/2015, que nos artigos 79-80 determínase como se teñen que facer 
os informes. E os informes non os pode emitir o mesmo órgano que resolve. Por eficiencia e por 
eficacia os informes os ten que emitir neste caso o órgano que coñece do servizo, porque o 
Departamento non resolve, quen o fai é o Consello de Goberno en base ao informe emitido polo 
Departamento, debidamente motivado. Ese informe que o xuíz pon en dúbida, dicindo que hai 8 
profesores, é incerto. A verdade é que son soamente 4 profesores no Campus de Vigo, teñen 285 
horas sen cubrir, xa solicitaron unha lista de agarda, pero non saben se vai presentarse xente suficiente 
para cubrir as horas. Non sabe como van a poder facer para cubrir toda a docencia. Non hai dereitos 



 
 
absolutos, xa que afectan ao interese lexítimo dos demais. Tamén di que no auto faise mención das 
estancias realizadas por varios membros da área de dereito financeiro e tributario, nun centro de 
investigación e non é certo, é un centro de documentación. E o convenio ten unha importancia 
considerable, porque se ten que protexer o retorno e os dereitos e propiedade intelectual do equipo 
de investigación na universidade de orixe, non no centro de destino. E ese convenio non está, espera 
que estea dentro dun tempo. Finaliza dicindo que queda a disposición ante calquera dúbida ou 
cuestión ao respecto deste procedemento xurídico. Hai sentenzas dos tribunais de xustiza neste 
sentido. Agradece tamén que a Universidade recorra este tema, independentemente de que cre que o 
tribunal superior vai obrigar a que se entre no fondo do asunto, porque senón estaríamos ante un 
prexuízo para ambas partes, e terá que sustanciarse ante o ámbito contencioso. 

Miguel Cuevas volve a intervir para responder a Carmen Ruiz. Non sabe se non se explicou ben. A 
súa finalidade non é apoiarse no auto; tivemos un informe do departamento, temos un auto, que non 
se atrevería en poñer en tela de xuízo, e a súa intervención foi para saber cal vai ser a política da 
universidade con respecto as solicitudes de excedencia, que cre que é o fundamental. 

Susana Álvarez, comenta a través do chat, que desiste da súa intervención, que se remite ao sinalado 
no comunicado das Facultades de Dereito Público do SUG. Seguirán actuando de forma conxunta e 
esperan unha resposta política efectiva por todas as reitorías e dos actores implicados. Agradece a 
Miguel Cuevas a pregunta e a súa intervención. Despois, sen embargo, intervén para presentar un 
comunicado das catro facultades de dereito públicas do SUG, publicado, coa súa preocupación, en 
contra dos informes encargados pola propia Xunta de Galicia, tamén en contra do sinalado pola lei 
do SUG, en particular no artigo 8, e no artigo 13, que contravén o compromiso da propia 
Universidade privada cando se implanta, de non ofertar titulacións duplicadas, e por outra banda, 
dicir tamén que de forma habitual, antes da súa implantación, esta universidades está a realizar unha 
publicidade directa dun grado en dereito que non está verificado, ademais do suposto plan de estudos 
que están a elaborar. Engade que lle negaron o acceso ao plan. Van solicitar o apoio en contra doutros 
axentes sociais, traballarán as 4 facultades de forma coordinada con respecto a este asunto e pide o 
apoio neste tema. 

O reitor di que está en sintonía plena, aínda que a universidade privada non está na situación de 
excelencia que está a pública, aínda que está de acordo en que non debería de implantarse unha nova 
facultade de dereito na Privada. Os reitores comprometéronse en buscar que haxa un procedemento 
no cal se poida seguir a implantación e seguimento de titulacións. 

Consuelo Pérez, traslada un rogo ao vicerreitor de Planificación: no laboratorio de alumnos do seu 
departamento, cando chove entra auga por varios sitios. O problema xa ven dos derradeiros anos 
(non son goteiras nalgúns puntos son chorros de auga). A Unidade Técnica xa ten coñecemento destas 
“goteiras”. O reitor indica que o trasladará. 

Anabel González Penín, acaba de ver publicado un acordo para a provisión por comisión de servizos, 
é o mesmo que xa se retirara no anterior Consello de Goberno. A xerente comenta que a Asesoría 
Xurídica dixo que non o tiña que traer ao CG, foi un exceso de formalidade. A aclaración ten que ver 
coa esixencia duns requisitos xerais, que non se entendían ben. O único que se fixo foi unha 
aclaración.  

 

 



 
 
 

O reitor agradece a presenza dos membros do Consello de Goberno. 

Ao non haber máis asuntos que tratar, remata a sesión ás 13:38 h. do día 20 de decembro de 2024, 
da que eu como secretaria xeral dou fe, co visto e prace do reitor. 

 

 

O reitor                                            A secretaria xeral 

